
Hér í Grindavík erum við með marga krakka sem hafa mikinn áhuga á hestum 

og hestamennsku, en hafa því miður lítinn eða engann aðgang að hestum, 

nema þegar kemur að sumarnámskeiðum og skólavali. Þessir krakkar eru 

félagsmenn Brimfaxa og  lögðum við því upp með að hafa dagskránna 

fjölbreytta, þannig að þau gætu komið og haft gaman með okkur. Þetta hefur 

líka gert viðburðina okkar skemmtilegri, þar sem að í litlu félagi mæta fáir en 

með þessu móti erum við fleiri, sem þíðir einfaldlega meira fjör! 

Síðasti vetur var fyrsti veturinn þar sem krakkar í 7.-10. bekk í grunnskóla 

Grindavíkur gátu valið hestamennsku. Þetta mæltist vel fyrir og komust færri að 

en vildu. Krakkarnir komu 1 sinni í viku á skólatíma í 80 mínútur í senn. Hvert 

valtímabil var 8 vikur og voru þrjú tímabil, tvö fyrir áramót og eitt eftir áramót. 

Þetta er partur af samningi milli Grindavíkurbæjar og Brimfaxa sem gerður var 

til 3ja ára. Arctic Horses tók að sér að sjá um þetta val og var markmiðið að 

krakkarnir lærðu að umgangast hestinn af öryggi, leggja á og stjórna hestinum, 

og fræðast um fóðrun og umhirðu. 

 

Í nóvember var fyrsti viðburðurinn okkar en 

þá vorum við með námskeið í 

múlahnýtingum. 

Í desember hittumst við, fengum okkur smákökur og heitt súkkulaði, og héldum 

svo jóladiskó þar sem mikið var dansað og hlegið. 

 

Í janúar hittumst við og bárum á reiðtygin okkar og bjuggum til hestanammi. 

Þetta fannst krökkunum mjög spennandi og fengu allir nammi með sér heim til 

að gefa hestunum. Við fengum svo fregnir 

af því að  hestarnir hafi allir verið mjög 

glaðir með þetta góðgæti sem krakkarnir 

gerðu fyrir þá .  

Leikja og spilakvöld var líka haldið 

þar sem krakkarnir komu með spil 

með sér og spiluðu saman. En mesta 

fjörið var að fara í leiki og hlaupa um 

í reiðhöllinni, og var spurning hvort 

krakkarnir eða fulltrúar 

æskulýðsnefndar hafi skemmt sér 

betur!..........  

 

 

Í febrúar skelltum við okkur saman í 

Egilshöllina í keilu ........ 

.......Við vorum með þrautabraut........... 

 

.......Og héldum smalamót, metskráning var á mótinu allt frá teymdum pollum 

upp í unglingaflokk. Fengum við að sjá mikil tilþrif og harða keppni. Þetta mót 

auglýstum við á síðu Grindavíkurbæjar og hvöttum fólk til að koma og fylgjast 

með hvað hestamennskan er nú fjörug og skemmtileg. Í leiðinni að styrkja gott 

málefni en kaffisala var á staðnum, og rann allur ágóði í sjóð sem að við höfum 

stofnað til að safna fyrir sérhönnuðum hnakki fyrir fatlaða. Markmið okkar er 

að Brimfaxi eignist slíkann hnakk til að geta boðið öllum að kynnast 

hestaíþróttinni. 

 

Í apríl var okkar árlega páskabingó og var það  vel sótt eins og vanalega , allir 

fóru heim með egg ....misstór þó.   

Í maí var haldið kapphlaupið mikla, en þar var krökkunum skipt í lið og fóru þau 

um bæinn að safna stigum. Hægt var 

að fá mörg stig fyrir ýmislegt, til 

dæmis grettuselfí með gjaldkera 

Brimfaxa ,hluti sem byrjuðu á stafnum 

S, mynd með lambi og margt fleira. 

Mjög gaman var að sjá hvað liðin 

komu með mismunandi myndir og 

hluti.   

Gestir grunnskóla Grindavíkur frá 

Danmörku, Færeyjum og Lettlandi 

ásamt þeim nemendum frá 

skólanum sem taka þátt í Nord plus 

verkefninu: „Lítill skóli-margir 

möguleikar“; borðuðu kvöldmat í 

reiðhöllinni eitt kvöldið og fóru 

krakkar frá Brimfaxa upp í reiðhöll 

með hesta og teymdu undir þeim sem vildu. 

Á 17 júní voru krakkarnir okkar  fánaberar í skrúðgöngunni. 

 

 

 

 

Námskeið: 

Reiðkennsla var í boði frá mars og fram í maí, 

krakkarnir mættu í tíma einu sinni í viku í 12 

vikur hjá Önnu Björk Ólafsdóttur. Kennsla var 

fyrir alla aldurshópa, og boðið upp á allt frá 

almennri reiðkennslu upp í keppnisþjálfun. 

 

 

Sumarnámskeiðin voru líka á sínum stað í samstarfi við Arctic Horses, og voru 

þau mjög vel sótt. 

Mót: 

Nokkur mót voru haldin í samstarfi við hestamannafélagið Sóta á Álftanesi; 

vetratleikar, sem var þriggja móta röð þar sem keppt var í grímutölti, þrígangi 

og tölti t7 og t3 og einnig var smalamót. Mótin voru haldin til skiptis í 

Brimfaxahöllinni og á hringvelli Sóta. Brimfaxa krakkarnir voru dugleg að taka 

þátt og stóðu sig með príði en, vetrarleikameistari var bæði í barna og 

unglingaflokki  Brimfaxafélagi. 

Hvatningaverðlaun: 

Jakob Máni Jónsson hlaut hvatningaverðlaun ungmennaféags Grindavíkur, en 

hann er mikil fyrirmynd annarra, jákvæður og skemmtilegur. Jakob Máni er 

virkur félagsmaður sem tekur þátt í öllu því sem félagið hefur uppá að bjóða. 

 

 

 

  

Með kærri kveðju úr Grindavík 

Æskulýðsnefnd Brimfaxa 

Jóhanna Harðardóttir 

Valgerður Söring Valmundsdóttir 

Sunneva Ævarsdóttir 

